
				এই পাতাটির মুদ্রণ সংশোধন করা প্রয়োজন। 
চিত্ত-বিকাশ W}}
এক প্রাণ তুই দেহ, অভেদ শক্রতা স্নেহ, অভেদ আচার ভক্তি, দুই দেহে এক(ই) শক্তি, পাষণে পরাণ গাথা একাত্মা জীবন, এ ভালবাসারে মোরে দিবে কোন জন ।
এই ভালবাস আশে উন্মত্ত হইয়া, লজ্জা ভয় লোকনিন্দ। সব তেয়াগিয়া, পরাণে পরাণে তার হইতে সমান, অনেকের হাতে সঁপে দিয়াছি পরাণ ।
কত জনে কত বার সোদর-অধিক জড়ায়েছি হৃদয়েতে ভাবিয়া প্রেমিক, বৃশ্চিকদংশিত হয়ে ফিরিয়াছি শেষে, কেঁদেছি রজনী দিব৷ যাতনার ক্লেশে ।
কত বার কত জনে কণ্ঠের छूद१ করিয়া রেখেছি বুকে ভাবিয়া রতন,
ছিড়িয়া ফেলেছি শেষে বুঝিয়া স্বপন, করেছি কতই তপ্ত অশ্রু বিসর্জন ।
ভালবাস৷ বলি যারে পরাণে ধেয়াই, সে ভালবাসারে হায় কোথা গেলে পাই, পরাণের বিনিময়ে পরাণ বিকাই, এ ভালবাসা কি তবে পৃথিবীতে নাই।
বিধাতা হে, নাহি জানি, প্রাণে কেন হেন গ্লানি,
মাঝে মাঝে বিরক্তি উদয় ।
থাকিতে এ ভবনিধি, পরাণে কেন এ ব্যাধি,
বল বিধি, বল হে আমায় ॥

